Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈՂԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՏԱՐԱԾՔԱՅԻՆ ԲԱԺԱՆՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ
	 ՀՀ բարձր տեխնոլոգիական արդյունաբերության նախարարություն

	16.02.2024թ.

	
	N  01/17.2/1568-2024

	1. «Հողային օրենսգրքում փոփոխություններ և լրացումներ կատարելու մասին» օրենքի նախագծի /այսուհետ՝ Նախագիծ/ 1-ին հոդվածում ՀՀ հողային օրենսգրքին կատարված հղումն անհրաժեշտ է համապատասխանեցնել «Նորմատիվ իրավական ակտերի մասին» մասին օրենքի 18-րդ հոդվածի 5-րդ մասով սահմանված պահանջներին: 
	 1. Ընդունվել է։

	2. Նախագծի հոդվածներն անհրաժեշտ է համարակալել հերթական համարակալմամբ:
	2.Ընդունվել է։

	3. Նախագծի 2-րդ հոդվածում «նվիրատվության մասին Հայաստանի Հանրապետության օրենսդրությամբ սահմանված կարգով» բառերն առաջարկում եմ փոխարինել «նվիրատվության հետ կապված հարաբերությունները կարգավորող Հայաստանի Հանրապետության օրենսդրությամբ» բառերով:
	3. Ընդունվել է։

	4. «Պետական գույքի կառավարման մասին» օրենքում փոփոխություններ կատարելու մասին» օրենքի նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ չունի:
	4. Ընդունվել է։

	 ՀՀ աշխատանքի և սոցիալական հարցերի նախարարություն

	22.02.2024թ.

	
	N ԱԺ/ԳԽ-2/6001-2024

	Առաջարկություններ և դիտողություններ չունի։
	Ընդունվել է։

	ՀՀ արտաքին գործերի նախարարություն
	15.02.2024թ.

	
	N 1111/8058-24

	  Առաջարկություններ և դիտողություններ չունի։
	Ընդունվել է։

	 ՀՀ կրթության, գիտության, մշակույթի և սպորտի նախարարություն

	14.02.2024թ.

	
	N 27/20.1/4544-2024

	Առաջարկություններ և դիտողություններ չունի։
	Ընդունվել է 

	 ՀՀ առողջապահության նախարարություն

	15.02.2024թ.

	
	N ԱԱ/06.1/4094-2024

	Առաջարկություններ և դիտողություններ չունի։
	Ընդունվել է։

	 ՀՀ  ներքին գործերի նախարարություն
	17.02.2024թ.

	
	N 43/6/22098-24

	Առաջարկություններ և դիտողություններ չունի։
	Ընդունվել է։

	ՀՀ շրջակա միջավայրի նախարարություն
	20.02.2024թ.

	
	N  1/02.5/1894-2024

	Նախագծի 1-ին հոդվածի 2-րդ կետում «օրենսդրությամբ սահմանված կարգով» բառերից հետո լրացնել «, ինչպես նաև սույն օրենսգրքի 77-րդ հոդվածի 1.1-ին կետով սահմանված հողերի օգտագործման դեպքերի, որոնք օգտագործման, վարձակալության և (կամ) կառուցապատման իրավունքով տրամադրում է շրջակա միջավայրի ոլորտի լիազոր մարմինը՝ կառավարության սահմանած կարգով» բառերը։
	Ընդունվել է։

	ՀՀ պաշտպանության նախարարությու
	20.02.2024թ.

	
	N ՊՆ/510/1782-2024

	Առաջարկություններ և դիտողություններ չունի։
	Ընդունվել է։

	 ՀՀ ֆինանսների նախարարություն
	20.02.2024թ.

	
	N 01/11-4/3712-2024

	Առաջարկություններ և դիտողություններ չունի։
	Ընդունվել է։

	ՀՀ էկոնոմիկայի նախարարություն
	22.02.2024թ.

	
	N 01/2878-2024

	Առաջարկություններ և դիտողություններ չունի։
	Ընդունվել է։

	 ՀՀ միջուկային անվտանգության կարգավորման պետական կոմիտե

	13.02.2024թ.

	
	N  01/610/217-2024

	Առաջարկություններ և դիտողություններ չունի։
	Ընդունվել է։

	 ՀՀ կադաստրի կոմիտե

	16.02.2024թ.

	
	N ՍԹ/2578-2024

	Նկատի ունենալով, որ ««Պետական գույքի կառավարման մասին» օրենքում փոփոխություններ կատարելու մասին» օրենքի նախագծի 1-ին հոդվածով հանվում են «և օտարման առաջարկվող» բառերը՝ առաջարկում ենք քննարկել նաև Հողային օրենսգրքի 61-րդ հոդվածի 1-ին մասի 2-րդ կետում նշված «և օտարման առաջարկվող» բառերը հանելու հարցը:
	Ընդունվել է։

	 ՀՀ պետական եկամուտների կոմիտե
	16.02.2024թ.

	
	N  01/3-4/78360-2023

	Առաջարկություններ և դիտողություններ չունի։
	Ընդունվել է։

	Քաղաքաշինության կոմիտե

	26.02.2024թ.

	
	N   01/11.4/2256-2024

	Միաժամանակ տեղեկացնում ենք, որ Նախագծում և Նախագծի հիմնավորման (այսուհետ՝ Հիմնավորում) մեջ առկա են տեխնիկական վրիպակներ և բացթողումներ, մասնավորապես՝ Նախագծի գլխաթերթի վերևի աջ անկյունում նշված «պարա» բառն ավելորդ է, Հիմնավորման վերնագրում «ՕՐԵՆՔՆԵՐԻԻ» բառի վերջին «Ի» տառն ավելորդ է:
	1. Ընդունվել է։

	Երևանի քաղաքապետարան
	23.02.2024թ.

	
	N 01/27861-24

	Նախագծի 1-ին հոդվածով ՀՀ հողային օրենսգրքի (այսուհետ՝ օրենսգիրք) 64-րդ հոդվածի 8-րդ մասից հանվում է «մշտական» բառը:
Օրենսգրքի 64-րդ հոդվածի 8-րդ մասի համաձայն՝  մինչև 2005 թվականի նոյեմբերի 26-ը պետական կամ համայնքային սեփականություն հանդիսացող հողամասերի (ներառյալ` սույն օրենսգրքի 118-րդ հոդվածի 4-րդ կետի հիմքով ձեռք բերված հողամասերը, բացառությամբ սույն օրենսգրքի 60-րդ հոդվածով սահմանված հողամասերի) նկատմամբ օրենսդրությամբ սահմանված կարգով անհատույց (մշտական) օգտագործման կամ վարձակալության իրավունք ձեռք բերած և այդ իրավունքները գրանցած իրավաբանական և ֆիզիկական անձանց սույն օրենքի ուժով սեփականության իրավունքով փոխանցվում են`
1) տնամերձ, այգեգործական, ինչպես նաև անհատական բնակելի տան կառուցման և սպասարկման համար տրամադրված հողամասերը (...):
Վերոգրյալ նորմից հետևում է, որ այն վերաբերում է մինչև 2005 թվականի նոյեմբերի 27-ը ֆիզիկական և իրավաբանական անձանց մշտական օգտագործման իրավունքով տրամադրված հողամասերին, իսկ այդ ժամանակահատվածում են ներառվում նաև մինչև Օրենսգրքի ընդունումը գործող՝ 1991 թվականին ընդունված ՀՀ հողային օրենսգրքի պահանջներին կատարված հողամասերի հատկացումները, որով նախատեսված է եղել պետական սեփականություն հանդիսացող հողամասերը մշտական օգտագործման տրամադրելու իրավունքի տեսակ:	
Ներկայացված փոփոխության արդյունքում Օրենսգրքի 64-րդ հոդվածի 8-րդ մասով նախատեսված՝ պետության և համայնքի հողամասերի նկատմամբ մշտական օգտագործման իրավունք ունեցող անձինք զրկվում են իրենց իրավունքներն իրացնելու հնարավորությունից, հետևաբար առաջարկում եմ նախագծի 1-ին հոդվածից հանել «, 64-րդ հոդվածի 8-րդ մասի» բառերը:
Բացի այդ, այն դեպքերում, երբ օրենսգրքում «մշտական» բառը կիրառված է փակագծում, անհրաժեշտ է նախագծում այդ բառը հանել փակագծի հետ մեկտեղ:
Նախագծում 1-ին հոդվածի համարակալումը կրկնվել է, այդուհանդերձ՝  օրենսգրքի 75-րդ հոդվածի փոփոխություններին վերաբերող նախագծի 1-ին հոդվածի 1-ին կետն անհրաժեշտ է լրամշակել: Մասնավորապես՝ հաշվի առնելով, որ Օրենսգրքի 75-րդ հոդվածը վերաբերում է հողամասերի անհատույց օգտագործման տրամադրմանը, իսկ վերոնշյալ կետով կատարված փոփոխության՝ «մշտական» բառը հանելու արդյունքում դրույթների խմբագրությունը մնում է թերի, առաջարկում եմ օրենսգրքի 75-րդ հոդվածի 
1-ին մասի վերջին պարբերությունում, 2-րդ մասի 1-ին կետում, 3-րդ մասի 2-րդ պարբերությունում «մշտական» բառը փոխարինել «անհատույց» բառով, իսկ 4-րդ մասում «մշտական (անհատույց)» բառերը փոխարինել «անհատույց» բառով:
««Պետական գույքի կառավարման մասին» օրենքում փոփոխություններ կատարելու մասին» օրենքների նախագծերի վերաբերյալ դիտողություններ և առաջարկություններ չկան:
	 Ընդունվել է։

	ՀՀ Լոռու մարզպետարան
	13.02..2024թ.

	
	N 01/111.4/01262-2024

	Առաջարկություններ և դիտողություններ չունի։
	 Ընդունվել է։

	ՀՀ Կոտայքի մարզպետարան
	14.02.2024թ.

	
	N 01/03․1/01211-2024

	Առաջարկություններ և դիտողություններ չունի։
	 Ընդունվել է։

	ՀՀ Գեղարքունիքի մարզպետարան
	13.02.2024թ.

	
	N 01//1184-2024

	Առաջարկություններ և դիտողություններ չունի։
	Ընդունվել է։

	ՀՀ Վայոց ձորի մարզպետարան
	13.02.2024թ.

	
	N 01/06.5/1069-2024

	Առաջարկություններ և դիտողություններ չունի։
	Ընդունվել է։

	ՀՀ Սյունիքի մարզպետարան
	13.02.2023թ.

	
	N 01/05/01031-2024

	Առաջարկություններ և դիտողություններ չունի։
	Ընդունվել է։

	ՀՀ Արարատի մարզպետարան
	15.02.2024թ.

	
	N 01//00945-2024

	Առաջարկություններ և դիտողություններ չունի։
	Ընդունվել է։

	ՀՀ Տավուշի մարզպետարան
	16.02.2024թ.

	
	N  02/20/00766-2024

	Առաջարկություններ և դիտողություններ չունի։
	Ընդունվել է։

	ՀՀ Արագածոտնի մարզպետարան
	16.02.2024թ.

	
	N 01//01027-2024

	Առաջարկություններ և դիտողություններ չունի։
	Ընդունվել է։

	ՀՀ Արմավիրի մարզպետարան
	15.02.2024թ.

	
	N 01/14/01222-2024

	Առաջարկություններ և դիտողություններ չունի։
	Ընդունվել է։

	ՀՀ Շիրակի մարզպետարան
	09.02.2024թ.

	
	N  01/08․2/01342-2024

	Առաջարկություններ և դիտողություններ չունի։
	Ընդունվել է։

	ՀՀ արդարադատության նախարարություն
	18.03.2024թ.

	
	N //10357-2024

	1. «Հայաստանի Հանրապետության հողային օրենսգրքում փոփոխություններ և լրացումներ կատարելու մասին» օրենքի նախագծի 2-րդ հոդվածով նախատեսվում է Հայաստանի Հանրապետության հողային օրենսգրքի (այսուհետ` Օրենսգիրք) 61-րդ հոդվածի 1-ին մասի 2-րդ կետից հանել «և օտարման առաջարկվող» բառերը, իսկ Նախագծի 4-րդ հոդվածով նախատեսվում է Օրենսգրքի 89-րդ հոդվածը լրացնել հետևյալ բովանդակությամբ 1.1-ին մասով.
«1.1. Պետական կամ ենթակա պետական մարմիններին հանձնված (ամրացված) պետության սեփականությանը պատկանող հողերը նվիրատվության է տրամադրում պետական գույքի կառավարման լիազոր մարմինը՝ «Պետական գույքի կառավարման մասին» օրենքով սահմանված կարգով, սույն օրենսգրքով, նվիրատվության հետ կապված հարաբերությունները կարգավորող Հայաստանի Հանրապետության օրենսդրությամբ։»։
Նախագծին կից ներկայացված հիմնավորման համաձայն՝ վերանշյալ կարգավորումների անհրաժեշտությունը պայմանավորված է այն հանգամանքով, որ «Պետական գույքի կառավարման մասին» Հայաստանի Հանրապետության օրենքով Պետական գույքի կառավարման կոմիտեին հողերի կառավարման բնագավառում վերապահված իրավասությունները վերաբերում են միայն օտարման առաջարկվող պետական հողամասերի դեպքերին: Այս համագամանքով պայմանավորված համապատասխան փոփոխություն է կատարվել Օրենքի 1-ին հոդվածի 1-ին հոդվածի 2-րդ մասի 1-ին կետում և  5-րդ հոդվածի 1-ին մասի 1-ին կետում, նշված կետերից հանվել է «և օտարման առաջարկվող» բառերը, որպեսզի գործընթացները ներառեն նաև պետական կամ ենթակա պետական մարմիններին հանձնված (ամրացված) պետական հողամասերի նվիրատվության և անհատույց օգտագործման տրամադրումը։ Բացի այդ, ներկա պահին պետական մարմինների տնօրինությանն են հանձնված օտարման կամ հետագա կառավարման համար նախատեսված հողամասեր, որոնց գծով, Կառավարությունը՝ ի դեմս Կոմիտեի, համապատասխան  լիազորություններ չունենալու պատճառով, չի կարողանում իրականացնել արդյունավետ կառավարում, այդ թվում՝ անհատույց օգտագործման կամ նվիրատվության տրամադրում։
Այս առումով հարկ ենք համարում նշել, որ սույն սույն նախագծով նախատեսվող վերոնշյալ իրավակարգավորումների անհրաժեշտությունը գործնականում բացակայում է, քանի որ «Պետական գույքի կառավարման մասին» օրենքի 22-րդ հոդվածի 1-ին մասում հստակ սահմանված է հետևյալը. 
«1. Պետական գույքի օտարման եղանակներն են՝
1) հրապարակային սակարկություն (մրցույթ կամ աճուրդ (նաև էլեկտրոնային).
2) ուղղակի վաճառք.
3) նվիրատվություն կամ նվիրաբերություն.
4) փոխանակություն.
5) «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքով նախատեսված այլ եղանակներ.
6) ներդրում` ներառյալ իրավաբանական անձի կանոնադրական (բաժնեհավաք) կապիտալում ներդրումը «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագրի շրջանակներում»:
Վերոնշյալից պարզ է դառնում, որ Հայաստանի Հանրապետության հողային օրենսգրքի 61-րդ հոդվածի 1-ին մասի 2-րդ կետում առկա «և օտարման առաջարկվող» կարգավորման մեջ ներառվում են «Պետական գույքի կառավարման մասին» օրենքի 22-րդ հոդվածի 1-ին մասով սահմանված պետական գույքի օտարման բոլոր եղանակները:
Ինչ վերաբերում է ««Պետական գույքի կառավարման մասին» օրենքում փոփոխություններ կատարելու մասին» օրենքի նախագծով նախատեսվող իրավակարգավորումներին, ապա հայտնում ենք, որ Նախագիծն ունի լրացուցիչ քննարկման և վերանայման կարիք՝ նկատի ունենալով այն հանգամանքը, որ «Պետական գույքի կառավարման մասին» օրենքում փոփոխություններ կատարելու մասին» օրենքի 1-ին հոդվածի համաձայն՝ սույն օրենքի գործողությունը չի տարածվում` պետական սեփականություն հանդիսացող հողամասերի վրա (բացառությամբ կառուցապատված հողամասերի, կառուցապատված հողամասերի օպտիմալացման արդյունքով առանձնացված՝ չկառուցապատված հողամասերի, ինչպես նաև պետական կամ ենթակա պետական մարմիններին հանձնված (ամրացված) և օտարման առաջարկվող պետական հողամասերի) և առաջարկվող փոփոխությունների պարագայում կարող է խաթարվել «Պետական գույքի կառավարման մասին» օրենքի ընդհանուր տրամաբանությունը:
	Չի ընդունվել։
Պարզաբանում՝  Հայաստանի Հանրապետության հողային օրենսգրքի  61-րդ հոդվածի 1-ին մասի 2-րդ կետից և «Պետական գույքի կառավարման մասին» օրենքի 1-ին հոդվածի 2-րդ մասի 1-ին կետից և 5-րդ հոդվածի 1-ին մասի 1-ին կետից  հանել «և օտարման առաջարկվող» բառերը, քանի որ նախագծով ոչ միայն կարգավորվում է  Պետական կամ ենթակա պետական մարմիններին հանձնված (ամրացված) պետության սեփականությանը պատկանող հողերը նվիրատվության այլ նաև անհատույց օգտագործման տրամադրման գործընթացը, իսկ  անհատույց օգտագործման տրամադրումը չի համարվում օտարման ձև։

	2. «Նորմատիվ իրավական ակտերի մասին» օրենքի 13-րդ հոդվածի 8-րդ մասի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Ուստի անհիմն կրկնություններից խուսափելու նպատակով՝ ««Հայաստանի Հանրապետության հողային օրենսգրքում փոփոխություններ և լրացումներ կատարելու մասին» օրենքի նախագծի 2-րդ հոդվածից անհրաժեշտ է հանել «, որոնք օգտագործման, վարձակալության և (կամ) կառուցապատման իրավունքով տրամադրում է շրջակա միջավայրի ոլորտի լիազոր մարմինը՝ կառավարության սահմանած կարգով)» բառերը, քանի որ Օրենսգրքի 77-րդ հոդվածի 1.1-ին կետով համանման կարգավորումներ արդեն իսկ նախատեսված են:
	2. Ընդունվել է։

	3. «Հայաստանի Հանրապետության հողային օրենսգրքում փոփոխություններ և լրացումներ կատարելու մասին» օրենքի նախագծի 1-3-րդ հոդվածներում իրականացվող փոփոխությունների կապակցությամբ հարկ է նկատի ունենալ, որ Հայաստանի Հանրապետության հողային օրենսգրքի որոշ կարգավորումներում «մշտական», իսկ որոշ կարգավորումներում «անհատույց» բառը նշված է փակագծերում, ուստի ինկորպորացիայի ընթացքում խնդիրներից խուսափելու նպատակով անհրաժեշտ է վերանայել և հստակեցնել սույն նախագծի 1-3-րդ հոդվածներում առկա կարգավորումները:
	3. Ընդունվել է։

	4. Իրավական որոշակության սկզբունքից ելնելով՝ անհրաժեշտ է ««Հայաստանի Հանրապետության հողային օրենսգրքում փոփոխություններ և լրացումներ կատարելու մասին» օրենքի նախագծի 3-րդ հոդվածում առկա «օգտագործման տրամադրման մասին Հայաստանի Հանրապետության օրենսդրությամբ սահմանված կարգով» կարգավորումը հստակեցնել:
	4.Ընդունվել է։

	ՀՀ ՎԱՐՉԱՊԵՏԻ ԱՇԽԱՏԱԿԱԶՄ
Իրավաբանական վարչություն

	22.04.2024թ.

	
	N 02/16.3/14594-2024

	«Հայաստանի Հանրապետության հողային օրենսգրքում փոփոխություններ և լրացումներ կատարելու մասին» ՀՀ օրենքի նախագծի 2-րդ հոդվածով առաջարկվում է փոփոխություններ կատարել ՀՀ հողային օրենսգրքի 61-րդ հոդվածի 1-ին մասի 2-րդ կետում, որով նշված դրույթից հանվում են «և օտարման առաջարկվող» բառերը, քանի որ, ինչպես նշվում է նախագծի հիմնավորումներում, Պետական գույքի կառավարման կոմիտեին հողերի կառավարման բնագավառում վերապահված իրավասությունները վերաբերում են ոչ միայն օտարման առաջարկվող պետական հողամասերի դեպքերին։
Օրենսգրքի 61-րդ հոդվածի 1-ին մասի 2-րդ կետում վերոնշյալ փոփոխության կատարումը չի ծառայում նախագծի հիմնավորումներում նշված նպատակին, քանի որ օրենսգրքի նշված հոդվածը կարգավորում է պետական և համայնքային սեփականություն հանդիսացող հողամասերի մասնավորեցման և օտարման հարաբերությունները։ Հետևաբար՝ գտնում ենք, որ նախագծի նշված դրույթով առաջարկվող փոփոխության անհրաժեշտությունը հիմնավորված չէ։
	1. Ընդունվել է

	ՎԱՐՉԱՊԵՏԻ ԱՇԽԱՏԱԿԱԶՄ
Տարածքային զարգացման և շրջակա միջավայրի հարցերի վարչություն

	

	1. Նախագծով նախատեսվում է Հողային օրենսգրքում առկա «անհատույց (մշտական) օգտագործման» ձևակերպումից հանել «(մշտական)» բառը: Նախագծի հիմնավորմամբ էլ նշվել է, որ «հաշվի առնելով այն հանգամանքը, որ գույքը, այդ թվում նաև հողամասերը անհատույց օգտագործման են տրամադրվում բացառապես որոշակի ժամկետով և մշտական օգտագործման տրամադրման ինստիտուտ գործնականում չի իրականացվում, փոփոխության են ենթարկվել նաև Օրենսգրքի 47-րդ, 63.1-րդ և 64 հոդվածները»։ Այս առումով նախ հարկ է նկատել, որ նախագծի ամփոփաթերթում կատարված դիտարկման համաձայն՝ նախագծում ներառված չէ օրենսգրքի 64-րդ հոդվածը և նախագիծը Վարչապետի աշխատակազմ է ներկայացվել առանց նշված հոդվածի ներառման, ուստի՝ նախագծի հիմնավորումը պետք է համապատասխանի նախագծին: 
Բացի այդ, նախագծի հիմնավորմամբ ներկայացված պնդումից պարզ է դառնում, որ հողամասերը անհատույց օգտագործման են տրամադրվում բացառապես որոշակի ժամկետով, մինչդեռ՝ Հողային օրենսգրքի 47-րդ հոդվածի 1-ին մասով հստակ սահմանված է, որ «Հողամասի անհատույց (մշտական) օգտագործում է համարվում սեփականատիրոջ կողմից այլ անձի` օգտագործման իրավունքով անժամկետ տրամադրված հողամասի տիրապետումն ու օգտագործումը»: Հատկանշական է, որ նախագծով նշված հոդվածից լոկ հանվում է «(մշտական)» բառը: Ուստի, գտնում ենք, որ նախագծի հիմնավորումը վերանայման անհրաժեշտություն ունի:
	1. Ընդունվել է

	[bookmark: _Hlk156832760]2. Նախագծի 3-րդ հոդվածով նախատեսվում է լրացում կատարել օրենսգրքի 75-րդ հոդվածի 1-ին մասի վերջին պարբերությունում, համաձայն որի՝ «Համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում (բացառությամբ պետական կամ ենթակա պետական մարմիններին հանձնված (ամրացված) պետության սեփականությանը պատկանող հողերի անհատույց օգտագործման դեպքերի, որոնք  օգտագործման է տրամադրում պետական գույքի կառավարման լիազոր մարմինը՝ «Պետական գույքի կառավարման մասին» օրենքով սահմանված կարգով, սույն օրենսգրքով,  անհատույց օգտագործման տրամադրման մասին Հայաստանի Հանրապետության օրենսդրությամբ սահմանված կարգով, ինչպես նաև սույն օրենսգրքի 77-րդ հոդվածի 1.1-ին կետով սահմանված հողերի օգտագործման դեպքերի»: Հարկ է նշել, որ օրենսգրքի 75-րդ հոդվածի հստակեցման անհրաժեշտությունը առաջացել է Տարածքային զարգացման և շրջակա միջավայրի նախարարական կոմիտեի 2023 թվականի հոկտեմբերի 31-ի նիստի N ԿԱ/325-2023 արձանագրության 1-ի կետով, որով ՏԿԵՆ-ին առաջարկվել է քննարկել և ներկայացնել ՀՀ հողային օրենսգրքի 75-րդ հոդվածի վերանայման վերաբերյալ իրավական ակտի նախագիծ՝ համայնքների վարչական սահմաններում գտնվող՝ պետական և համայնքային սեփականություն հանդիսացող հողամասերն անհատույց (մշտական) օգտագործման տրամադրման իրավական հիմքերի անհստակությունը կարգավորելու նպատակով, հաշվի առնելով, որ խնդիրը վերաբերվում է համապատասխան հողերը անհատույց (մշտական) օգտագործման տրամադրման իրավասություն ունեցող մարմնի հստակեցմանը՝ նկատի ունենալով ՀՀ կառավարության 2023 թվականի նոյեմբերի 2-ի N 1888-Ա, ինչպես նաև համանման այլ որոշումները: Մինչդեռ, ներկայացված նախագծով, գտնում ենք, որ ամբողջությամբ չի լուծվում բարձրացված հարցը, քանի որ պետական ոչ առևտրային կազմակերպություններին ամրացված հողամասերի հետ կապված հարաբերությունները շարունակում են մնալ խնդրահարույց՝ հաշվի առնելով «Կառավարչական իրավահարաբերությունների կարգավորման մասին» օրենքի կարգավորումները:
Բացի այդ, ներկայացված նախագծից պարզ չէ, թե նախագծի ընդունման դեպքում համապատասխան հողամասերի անհատույց օգտագործման տրամադրումը արդյո՞ք Կառավարության համապատասխան որոշման հիման վրա է իրականացվելու:
	2. Ընդունվել է։
Միաժամանակ համաձայն «Պետական գույքի կառավարման մասին» օրենքի 30-րդ հոդվածի 1-ին մասի՝ պետական գույքի անհատույց օգտագործման իրավունքը տրամադրվում է Հայաստանի Հանրապետության կառավարության որոշմամբ։

	ՀՀ Արմավիրի մարզպետի աշխատակազմ
	19.06.2024թ.

	
	N 01/7/04549-2024

	Առաջարկություններ և առարկություններ չունի։
	Ընդունվել է։

	ՀՀ Տավուշի մարզպետի աշխատակազմ
	24.06.2024թ.

	
	N 01//02871-2024

	Առաջարկություններ և առարկություններ չունի։
	Ընդունվել է։

	ՀՀ Սյունիքի մարզպետի աշխատակազմ
	24.06.2024թ.

	
	N 01/05/04502-2024

	Առաջարկություններ և առարկություններ չունի։
	Ընդունվել է։

	ՀՀ Գեղարքունիքի մարզպետի աշխատակազմ
	24.06.2024թ.

	
	N01//5092-2024

	Նախագծերի վերաբերյալ դիտողություններ և առաջարկություններ չունենք:
Միաժամանակ տեղեկացնում եմ, որ ըստ մարզի համայնքների ղեկավարների կողմից ներկայացված տեղեկությունների՝ համայնքների վարչական սահմաններում գտնվող պետական շենք շինությունների սպասարկման համար հատկացված հողամասերից վարձակալության տրամադրման գործընթացներ չեն իրականացվել։
	Ընդունվել է։

	ՀՀ Կոտայքի մարզպետի աշխատակազմ
	24.06.2024թ.

	
	N 01/03․1/04425-2024

	Առաջարկություններ և առարկություններ չունի։
	Ընդունվել է։

	ՀՀ Արարատի մարզպետի աշխատակազմ
	25.06.2024թ.

	
	N 01//03941-2024

	Նախագծերի վերաբերյալ առաջարկություններ և դիտողություններ չունենք:
Միաժամանակ հայտնվում է, որ Արարատի մարզի համայնքների վարչական սահմաններում գտնվող պետական շենք-շինությունների սպասարկման համար հատկացված հողամասերի վարձակալության տրամադրման գործընթացներ առկա չեն:
	Ընդունվել է։

	ՀՀ Լոռու մարզպետի աշխատակազմ
	25.06.2024թ.

	
	N 01/111.3/05204-2024

	ՀՀ Լոռու մարզպետի աշխատակազմը առաջարկություններ և դիտողություններ չունի:
Միաժամանակ տեղեկացնում եմ, որ ՀՀ Լոռու մարզի համայնքների վարչական սահմաններում գտնվող պետական շենք շինությունների սպասարկման համար վարձակալության հիմունքներով հատկացված հողամասեր առկա չեն։
	Ընդունվել է։

	ՀՀ Վայոց ձորի մարզպետի աշխատակազմ
	25.06.2024թ.

	
	N 01/06-1-1/4126-2024

	Նախագծերն իրենց բովանդակությամբ մեզ  համար  ընդունելի են,  նախագծերի  վերաբերյալ  առարկություններ  չունենք:
Միաժամանակ տեղեկացնում ենք, որ մարզի համայնքների վարչական սահմաններում գտնվող պետական շենք-շինությունների սպասարկման համար  վարձակալության օգտագործման հողամասերի տրամադրում չկա։ 
	Ընդունվել է։

	ՀՀ Արագածոտնի մարզպետի աշխատակազմ
	25.06.2024թ.

	
	N 01//04028-2024

	Օրենքների նախագծերի վերաբերյալ ՀՀ Արագածոտնի մարզպետի աշխատակազմն  առաջարկություններ չունի:
Հայտնում ենք նաև, որ ըստ համայնքներից ստացված տեղեկատվությունների՝ համայնքների վարչական սահմաններում գտնվող պետական շենք շինությունների սպասարկման համար հատկացված հողամասերից վարձակալության տրամադրված հողամասեր չկան:
	Ընդունվել է։

	ՀՀ Շիրակի մարզպետի աշխատակազմ
	26.06.2024թ.

	
	01//05856-2024

	Առաջարկություններ և դիտողություններ չունի։
	Ընդունվել է։

	Կադաստրի կոմիտե
	26.06.2024թ.

	
	N ՍԹ/10275-2024

	Հաշվի առնելով անհատույց օգտագործման իրավունքի՝ անհատույց լինելու բնույթը, ինչպես նաև Նախագծի կարգավորման առարկան՝ առաջարկում ենք Նախագծով սահմանել պետության և համայնքների սեփականությունը հանդիսացող հողամասերն անհատույց օգտագործման իրավունքով տրամադրելու առավելագույն իմպերատիվ ժամկետ:
Միևնույն ժամանակ, հայտնում ենք, որ Նախագծին կից ներկայացված հարակից օրենքների նախագծերի և Ձեր գրությամբ հայցվող «պետական շենք շինությունների սպասարկում» հասկացության սահմանման վերաբերյալ առաջարկություններ չունենք։
	Պարզաբանում՝ պետական գույքի  անհատույց օգտագործման իրավունքով տրամադրման առավելագույն իմպերատիվ ժամկետները սահմանված են համապատասխան կարգով։

	ՀՀ ֆինանսների նախարարություն
	11.07.2024թ.

	
	N 01/9-1/14723-2024

	Առաջարկություններ և դիտողություններ չունի։
	Ընդունվել է։

	ՀՀ էկոնոմիկայի նախարարություն
	02․07.2024թ.

	
	N  01/13277-2024

	«Հայաստանի Հանրապետության հողային օրենսգրքում փոփոխություններ և լրացումներ կատարելու մասին» նախագծում առաջարկում ենք ներառել հետևյալը փոփոխությունը․
Օրենսգրքի 60-րդ հոդվածի առաջին մասի 10-րդ ենթակետը «ընդհանուր օգտագործման» բառերից հետո լրացնել «պետական սեփականություն հանդիսացող» բառերով՝ հաշվի առնելով, որ փոփոխությունը կնպաստի համայնքային սեփականություն հանդիսացող արոտավայրերի արդյունավետ կառավարմանը և գյուղատնտեսության ոլորտում ներդրումների ծավալների ավելացմանը:
	Չի ընդունվել, քանի որ Օրենսգրքի 60-րդ հոդվածի առաջին մասում արդեն իսկ նշված է «պետական սեփականություն հանդիսացող» ձևակերպումը։ 

	ՀՀ արդարադատության նախարարություն
	12.08.2024թ.

	
	N //31902-2024

	1. ««Հայաստանի Հանրապետության բյուջետային համակարգի մասին» օրենքում լրացումներ կատարելու մասին օրենքների նախագծի ինկորպորացիայի ընթացքում խնդիրներից խուսափելու նպատակով՝ անհրաժեշտ է ««Հայաստանի Հանրապետության բյուջետային համակարգի մասին» օրենքում լրացումներ կատարելու մասին օրենքի նախագծի 2-րդ հոդվածում հստակ նշել, թե «Հայաստանի Հանրապետության բյուջետային համակարգի մասին» օրենքի 28․1-րդ հոդվածի 1․4-րդ մասի «ա» կետի որ հատվածում է նախատեսվում կատարել համապատասխան լրացումը։
	1. Ընդունվել է։

	2. Անհրաժեշտ է «Հայաստանի Հանրապետության հողային օրենսգրքում փոփոխություններ և լրացումներ կատարելու մասին» օրենքի նախագծի 5-րդ հոդվածում առկա «վարձակալության մասին Հայաստանի Հանրապետության օրենսդրությամբ» բառերը հստակեցնել՝ հստակ սահմանելով, թե ինչ իրավական ակտերի մասին է խոսքը։
	2. Ընդունվել է։

	3․ Միաժամանակ սույն նախագծերով առաջարկվող փոփոխությունների մասով հարկ ենք համարում նշել, որ այդ համատեքստում անհրաժեշտ է համապատասխան փոփոխություններ իրականացնել նաև «Հայաստանի Հանրապետության վարչատարածքային բաժանման մասին» օրենքի 10-րդ հոդվածում, որտեղ սահմանված է հետևյալը․
«Համայնքների վարչական սահմաններում ընդգրկված պետական սեփականություն հանդիսացող հողերը համայնքների ղեկավարների կողմից օտարվում, ինչպես նաև անհատույց (մշտական) օգտագործման, վարձակալության և կառուցապատման իրավունքով տրամադրվում են Հայաստանի Հանրապետության կառավարության սահմանած կարգով»։ 
	3. Ընդունվել է։

	ՀՀ վարչապետի աշխատակազմ տարածքային զարգացման և շրջակա միջավայրի հարցերի վարչություն

	12.09.2024թ.

	
	02/16.32/31346-2024

	1. ՏԿԵ նախարարի 25.04.2024թ-ի  N ԳՍ//13301-2024 գրությամբ (ՎԱ-ում մտից 025/27756-2024) ներկայացված նախագծերի փաթեթը լրացվել է ևս 2 օրենքների նախագծերով, փաթեթում ներառվելով «Հայաստանի Հանրապետության վարչատարածքային բաժանման մասին» օրենքում փոփոխություն և լրացում կատարելու մասին» և «Հայաստանի Հանրապետության բյուջետային համակարգի մասին» օրենքում լրացումներ կատարելու մասին» օրենքների նախագծերը: Մասնավորապես՝ «Հայաստանի Հանրապետության բյուջետային համակարգի մասին» օրենքում լրացումներ կատարելու մասին» օրենքով նախատեսվում է համայնքի բյուջեի վարչական մասի մուտքերի գծով եկամուտներից հանել պետական շենք շինությունների սպասարկման համար հատկացված և առանձնացված հողերի վարձակալության իրավունքի դիմաց գանձվող վարձավճարները, դրանք ուղղելով պետական բյուջե: Այս առումով նախ հարկ է նշել, որ նախագծերի փաթեթից բացակայում է «Տեղական ինքնակառավարման մասին» օրենքում համապատասխան կարգավորումներ կատարելու վերաբերյալ նախագիծը (տե՛ս օրենքի 86-րդ հոդվածի 1-ին մասի 3-րդ կետի ա) ենթակետը): 
Բացի այդ, «Տեղական ինքնակառավարման մասին» օրենքի 93-րդ հոդվածի 2-րդ մասով սահմանված է, որ «Հայաստանի Հանրապետության օրենքներով համայնքների եկամուտների նվազեցումը և ծախսերի ավելացումը պետք է օրենքով սահմանված կարգով փոխհատուցի պետությունը, բացառությամբ հարկային եկամուտների գծով օրենքով սահմանված դեպքերում հարկային պարտավորությունների դադարեցման (բացի հարկային արտոնությունների տրամադրումից և հարկի վերացումից) և օրենքով սահմանված այլ դեպքերի»: Այս առումով, գտնում ենք, որ նախագծերի փաթեթով լրացված կարգավորումը խնդրահարույց է, քանի որ նախագծերի փաթեթով համայնքի եկամուտների նվազեցման փոխհատուցման կարգավորումներ առկա չեն, ինչպես նաև՝ բացակայում է համապատասխան ֆինանսական գնահատականը:
	1. Ընդունվել է։















Պարզաբանում Օրենքների նախագծերը ՀՀ մարզպետարան ներկայացնելուց պահանջվել է ապահովել համայնքների դիրքորոշումը, ինչպես նաև տրամադրել տեղեկատվություն համայնքների վարչական սահմաններում գտնվող պետական շենք շինությունների սպասարկման համար հատկացված հողամասերի վարձակալության տրամադրման գործընթացների և արդյունքում համայնքային բյուջե փոխանցված եկամուտների վերաբերյալ։ Ոչ մի մարզպետարան չի ներկայացրել պահանջվող տեղեկատվությունը, մեկնաբանելով, որ տարածքներ չունեն վարձակալության տրամադրված։ Նշվածը թուլ է տալիս ենթադրել, որ համայնքային բյուջեի մուտքերի փոփոխություն նախագծերի ընդունման արդյունքում չի լինելու ։

	2. Նախագծերի ընդունման դեպքում, ըստ էության, անհրաժեշտություն կառաջանա գործող մի շարք ենթաօրենսդրական իրավական ակտեր համապատասխանեցնել նախագծերով առաջարկվող կարգավորմանը (մասնավորապես՝ Կառավարության 2001 թվականի ապրիլի 12-ի N 286, Կառավարության 2010 թվականի հունվարի 14-ի  N 16-Ն որոշումը և այլն), սակայն նախագծերի անցումային դրույթներում բացակայում է անհրաժեշտ կարգավորումները:
	2. Ընդունվել է։

	ՀՀ վարչապետի աշխատակազմ իրավաբանական վարչություն
	

	«Հայաստանի Հանրապետության հողային օրենսգրքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածով առաջարկվում է փոփոխություններ կատարել ՀՀ հողային օրենսգրքի 61-րդ հոդվածի 1-ին մասի 2-րդ կետում, որով նշված դրույթից հանվում են «և օտարման առաջարկվող» բառերը, քանի որ, ինչպես նշվում է նախագծի հիմնավորումներում, Պետական գույքի կառավարման կոմիտեին հողերի կառավարման բնագավառում վերապահված իրավասությունները վերաբերում են ոչ միայն օտարման առաջարկվող պետական հողամասերի դեպքերին։
Օրենսգրքի 61-րդ հոդվածի 1-ին մասի 2-րդ կետում վերոնշյալ փոփոխության կատարումը չի ծառայում նախագծի հիմնավորումներում նշված նպատակին, քանի որ օրենսգրքի նշված հոդվածը կարգավորում է պետական և համայնքային սեփականություն հանդիսացող հողամասերի մասնավորեցման և օտարման հարաբերությունները։ Հետևաբար՝ գտնում ենք, որ նախագծի նշված դրույթով առաջարկվող փոփոխության անհրաժեշտությունը հիմնավորված չէ։
	Պարզաբանում՝ պետական կամ ենթակա պետական մարմիններին հանձնված (ամրացված) և օտարման առաջարկվող պետական հողամասերի մասով բացառությունը սահմանվել է Կոմիտեի կողմից 07․12․2022 թվականին կատարված փոփոխության արդյունքում և վերաբերում է միայն պետական սեփականություն հանդիսացող հողերին։ Հարկ ենք համարում նշել նաև, որ ներկայումս գործնականում օտարման առաջարկվող ձևակերպումը խնդրահարույց է և լրացուցիչ պարզաբանման կարիք ունի և մարմինների մոտ տարաբեկնաբանության խնդիր է առաջանում,  ուստի անհրաժեշտություն է առաջել նշված ձևակերպումը հանել։



